Countdown: Bore Nadolig

Adnoddau: tin o siocledi e.e. Quality Street; bocs o After Eight a phapurau gwag; cwpan fudr a brwsh golchi llestri; jôc o gracyr Nadolig; het o gracyr Nadolig; Dvd Disney; 4 selection box (neu losin sy’n draddodiadol ar gyfer y Nadolig – ceiniogau aur?)
Mae croeso i chi bersonoli’r cyflwyniad, a’i addasu i’ch cynulleidfa, dim ond i chi gadw’n ffyddlon i’r brif neges sef geni Iesu, yr Emaniwel.

Mae’r rhifau o 10 i 4 yn cael eu dweud yn hwyliog ac yn fywiog. Dylai’r cymeriad gario’i adnodd(au), a’i ddangos yn glir a lliwio’i frawddeg gyda chymeriad! Dylai 10 i 4 hefyd ddigwydd heb fawr o oedi rhwng y cyhoeddiadau. 

.........

Mae diwrnod Nadolig yn mynd yn gyflym - tybed be dŷn ni’n gofio?
“10 coffi cream ar ôl yng ngwaelod y tin.” (Wyneb ych a fi – a chodi un coffi cream i fyny i ddangos)
“9 papur After Eight gwag yn y bocs”. (Llais diamynedd, a dangos y papurau gwag)
“8 o gwpanau budr/brwnt wrth ymyl y sinc!” (Llais blin, a chodi’r brwsh golchi llestri yn fygythiol)
“7 o jôcs sâl yn barod i fynd i’r bin.” (Dangos y darn papur – be am ddweud y jôc, a rowlio llygaid?)
“6 o hetiau papur wedi torri.” (Gwisgo un het bapur a chario rhai wedi torri i’w dangos)
“5 o Dvds Disney.” (Mae Frozen yn boblogaidd iawn - beth am ganu rhan o gân wrth ddod ymlaen neu wrth adael?)
4 selection box. (Gwên o glust i glust! Dangos y 4 bocs)
Arafu’r cyflwyniad, nodyn mwy difrifol.

3 anrheg arbennig gan wŷr doeth o’r dwyrain. Aur, thus a myrr.
2 berson gofalus yn gwylio dros y preseb. 
1 Achubwr, Iesu Grist. Un plentyn a anwyd i ni. Un mab a roddwyd i ni. Un seren a arweiniodd y doethion i Fethlehem. Un Gwaredwr i bontio’r agendor rhyngom ni a Duw. Un a anfonwyd i fod yn oleuni i’r holl fyd. Dim ond un Emaniwel, sef Duw gyda ni. Yn awr ac am byth. Amen. 

